
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ԿԳՄՍ նախարարության 2025 թվականի բյուջեով հաստատված «ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառման իրականացման համար նախատեսված գումարների բավարար չլինելու և նախատեսվող մարզական միջոցառումները հավուր պատշաճի իրականացնելու հանգամանքով:
  
2.  Ընթացիկ իրավիճակը և խնդիրները.
Հայաստանի Հանրապետության կառավարության որոշման նախագիծը բխում է 2025 թվականին Հայաստանի բասկետբոլի ֆեդերացիայի տարեկան օրացուցային պլանով նախատեսված միջոցառումները լիառժեք կատարելու և մարմնամարզության Հայաստանի հավաքականի մեծահասակների աշխարհի առաջնությանը մասնակցելու, ինչպես նաև սպորտային մարմնամարզության ՀՀ երիտասարդների առաջնությունը անցկացնելու անհրաժեշտությունից։ 

  Մարմնամարզության ֆեդերացիան Նախագծով հատկացված գումարով հնարավորություն կստանա մասնակցելով Քաթարում կազմակերպվող ուսումնամարզական հավաքին՝ հավուր պատշաճի մասնակցել Ինդոնեզիայում կայանալիք մեծահասակների աշխարհի առաջնությանը: Հայաստանի մարմնամարզության ֆդերացիան կկազմակերպի և կանցկացնի ՀՀ երիտասարդների առաջնությունը, ինչը հնարավորություն կտա համալրել ՀՀ հավաքականը խոստումնալից մարզիկներով: Միջոցառումների ծախսերի նախահաշիվները կցվում են:

Նախագծով նախատեսվում է հատուցել 2025 թ. փետրվարի 17-21-ը Ալբանիայի ք. Դյուրեսում կայացած 2027 թ. բասկետբոլի Աշխարհի առաջնության նախապատրաստական փուլի ծախսերը, քանի որ միջոցառումը նախատեսված չեր ֆեդերացիայի օրացուցային պլանում: Կարևորելով բասկետբոլի հավաքականի մասնակցությունը 2027թ. Աշխարհի առաջնությանը, ԿԳՄՍ նախարարությունը նպատակահարմար է գտնում հատուցել այդ ծախսերը, և հնարավորություն տալ Հայաստանի բասկետբոլի ֆեդերացիային անխափան կատարել տարեկան օրացուցային պլանով նախատեսված կայանալիք միջոցառումները: Միջոցառման ֆինանսական հաշվետվությունը կցվում է:
Իրավական ակտի կիրարկման դեպքում ակնկալվում է Աշխարհի առաջնություններում մեդալների նմվաճում։

ՀՀ մարզական ֆեդերացիաներին լրացուցիչ ֆինանսավորման հատկացումը անհրաժեշտ է մարզիկների լավագույնս նախապատրաստվելու Աշխարհի առաջնություններին պատշաճ մասնակցելու համար: Մասնավորապես գումարը նախատեսվում է հատկացվել հետևյալ ֆեդերացիաներին, հաշվարկները և հիմքերը կցվում են.
	N
	ՀՀ ֆեդերացիաների անվանումը
	2025թ.   Լրացուցիչ  հայտ (հազար դրամ)
3-րդ եռամսյան 

	1
	Հայաստանի բասկետբոլի ֆեդերացիա
	6,789.5

	2
	Հայաստանի մարմնամարզության ֆեդերացիա
	22,979.7

	ԸՆԴԱՄԵՆԸ
	29,949.7





3. Կարգավորման նպատակը և բնույթը.
   ՀՀ կառավարության որոշման նախագծի ընդունման նպատակը հատկացումների վերաբաշխման միջոցով միջոցառումների իրականացման ամբողջականության ու արդյունավետության ապահովումն է:
	Որոշման նախագծի ընդունմամբ կապահովվի ՀՀ մարզական ֆեդերացիների լրացուցիչ ֆինանսավորումը՝ 2025 և 2027 թվականներին աշխարհի առաջնություններին պատշաճ մասնակցությունը՝ մարզիկների լավագույն մարզավիճակում: 
	Հայաստանի մարմնամարզության և Հայաստանի բասկետբոլի ֆեդերացիաների անհրաժեշտ գումարները տրամադրելու համար նախատեսվում է կատարել վերաբաշխում 1041 «Մեծ նվաճումների սպորտ» ծրագրի միջոցառումների միջև:
Ավելացումներ՝
· 11001 «ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառումը ավելացնել 29,769.2 հազար դրամ, որից 22,949.7 հազար դրամ Հայաստանի մարմնամարզության ֆեդերացիայի համար և 6,789.5 հազար դրամ Հայաստանի բասկետբոլի ֆեդերացիայի համար:
Նվազեցումներ՝
· 11002 «ՀՀ հավաքական թիմերին մարզահագուստով և մարզահանդերձանքով ապահովում» միջոցառումը նվազեցնել տնտեսված գումարով՝ 14, 280.0 հազար դրամ գումարի չափով, որը առաջացել է գնումների մրցույթի արդյունքում: 
· 11012 «Եվրոպայի երիտասարդության օլիմպիական փառատոներին մասնակցության ապահովում» միջոցառումը նվազեցնել 6,001.7 հազար դրամով, չօգտագործված գումարը գոյացել է «Հայաստանի ազգային օլիմպիական կոմիտե» ՀԿ-ի կողմից ներկայացված հայտի և կնքված պայմանագրի արդյունքում:
· 11036 «ԱՊՀ երկրների երկրորդ մարզական խաղերին ՀՀ մարզական պատվիրակության մասնակցության ապահովում» միջոցառումը նվազեցնել ամբողջ գումարով՝ 9,487.5 հազար դրամով: Միջոցառումը կայացել է սույն թվականի օգոստոս ամսին Ադերբեջանի Բաքու քաղաքում: ՀՀ ԿԳՄՍ նախարարությունը նպատակահարմար չի գտել Հայաստանի պատվիրակության մասնակցությունը:
Նվազեցումների մասով՝ մինչև տարեվերջ գումարների վերականգնման անհրաժեշտության չի առաջանա:

4. Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն: 

5. Իրավական ակտի կիրարկման դեպքում ակնկալվող արդյունքը. 
Որոշման ընդունման դեպքում ակնկալվում են տարբեր տարիքային խմբերի Եվրոպայի և աշխարհի առաջնություններում մեդալների նվաճում, մարզական արդյունքների աճ:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

[bookmark: _GoBack]«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:

7. «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
	2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

9. Այլ տեղեկություններ.
       Չկան:
